
11-26/MOC-00035. Erabakia, zeinaren bidez Nafarroako Gobernua premiatzen baita erregai fosilei buruzko tratatu baterako ekimena babestu dezan
Osoko Bilkurak onetsi du
Legebiltzarreko Erregelamenduko 125. artikuluan xedatua betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2026ko apirilaren 16an onetsitako erabakia, zeinaren bidezNafarroako Gobernua premiatzen baita erregai fosilei buruzko tratatu baterako ekimena babestu dezan. Hona testua:

“Nafarroako Parlamentuak:

1. Berretsi egiten du etengabe konprometiturik dagoela Parisko Akordio Klimatikoan jasotzen diren helburuekin eta Klima Aldaketari buruzko Adituen Gobernuarteko Taldeak berotegi-efektu gasak murrizteko ezartzen dituen helburuekin, eta Parisko Akordio Klimatikoaren arabera berotegi-efektuko gasen murrizketa proportzionala betetzeko konpromisoa hartzen du.

2. Formalki babesten du erregai fosilei buruzko tratatu baten aldeko deia –ez ugaritzea eta ezabatze progresiboa–.

3. Nafarroako Gobernua premiatzen du erregai fosilei buruzko tratatu baten ekimena babestu dezan.

4. Nafarroako Gobernua premiatzen du neurriak susta ditzan ekimen hori herritarren artean ezagutarazteko eta eta inplikatutako beste erakunde eta gizarte-eragileekiko lankidetza eta eztabaida sustatzeko.

5. Espainiako Gobernua premiatzen du erregai fosilei buruzko tratatu baten ekimena babestu dezan.

6. Berresten du langileentzako, erkidegoentzako eta erregai fosilen mende dauden ekonomientzako trantsizio energetiko bidezko eta ekitatibo baten alde dagoela, inor atzean utzi gabe”.
Iruñean, 2026ko apirilaren 17an
Lehendakaria: Unai Hualde Iglesias

